
Talba

MINUTI

Il-Minuti tal-Laqgħa Nru. 43 li saret fit-22 ta’ Novembru, 2006 ġew konfermati. 

THE CHAIRMAN (Onor. Charles Mangion):  Insellmilkom Sinjuri, jiddispjaċini dewwimnikom xi ftit imma kellna stqarrija fil-plenarja u ridna nkunu preżenti għad-dibattitu.  Qabel ma mmorru għas-seduta tal-lum nixtieq ninforma lill-Kumitat li fil-laqgħa li kellna fl-Uffiċċju ta’ l-Awditur Ġenerali kien suġġerit li għandna nibdew nitolbu lill-permanent secretaries tal-ministeri kollha sabiex jagħtu r-reazzjonijiet tagħhom għar-Rapport Annwali ta’ l-Awditur Ġenerali, primarjament fejn ikun hemm xi nuqqasijiet li jiġu sollevati mill-istess Awditur u dan sabiex il-Kumitat ikun mgħarraf minn qabel dwar ir-reazzjonijiet u l-opinjonijiet ta’ l-istess permanent secretaries.  Qed nara li hawn qbil min-naħa tal-Membri tal-Kumitat u għalhekk nitlob lis-segretarja sabiex tikkomunika dan mal-permanent secretaries kollha.

Ngħaddu issa għall-korrispondenza u nitlob lis-segretarja sabiex taqraha.

KORRISPONDENZA

L-ISKRIVANA TAL-KUMITAT:  Iċ-Chairman tal-Kumtiat irċeva ittra mingħand Mr Ray Cachia Zammit, head of private office tal-Prof. Josef Bonnici, datata 17 ta’ Jannar u tgħid hekk:

“In October, the 2005 Annual Report by the European Court of Auditors was presented to the Budgetary Control Committee of the European Parliament.  This presentation represented the start of the budget discharge process by the European Parliament and the Council, which process will be concluded in April.

Prof. Josef Bonnici in his capacity as a Member of the European Court of Auditors, would like to confirm his availabilty to give a presentation to the Public Accounts Committee, to provide additional insight into the contents of the Court’s annual report and on the subject of EU finances in general.

Since March last year, Prof. Bonnici has been assigned a task of coordinating the Court’s ‘Statement of Assurance’, effectively the fist chapter in the Court’s annual report.  In this capacity, Prof. Bonnici has made presentations in front of the already mentioned Budgetary Control Committee of the European Parliament and the Budgetary Committee of the Council.

Awaiting you reply I remain,

Yours sincerely

Ray Cachia-Zammit”

THE CHAIRMAN:  Noted.  Nitlob lis-segretarja tikkomunika ftit miegħu biex tara liema huma d-dati li fihom huwa available ħalli nkunu nistgħu niffittjawh fix-schedule tagħna.  

Ngħaddu issa għall-aġenda li għandna llum.

RAPPORT ANNWALI TA’ L-AWDITUR ĠENERALI GĦAS-SENA 2005

ARREARS OF REVENUE 2005 (CORPORATE ISSUE)

THE CHAIRMAN:  Nitlob lill-Awditur Ġenerali kif ukoll lill-uffiċjali tal-Ministeru tal-Finanzi sabiex jersqu fuq il-mejda magħna.

Is-Sur Joseph G. Galea, is-Sur Alfred Camilleri, is-Sur Salv. Gauci, is-Sur Noel Camilleri, is-Sur Adrian Chetcuti u Ms. Rita Schembri ħadu posthom madwar il-mejda.  

THE CHAIRMAN:  Xtaqt nibda billi nirriferi għal paġna 48 fejn hemm irrapportati l-figuri tar-returns kif jintbagħtu mid-dipartimenti, fosthom dik tal-VAT Department fejn hemm imniżżla l-figura extra potenzjali ta’ Lm1.3 biljun.  Naħseb li dik hija figura li ċertament ma tirriflettix ir-realta’ - dan diġa’ staqsejnih u kkonfermajnih – u l-fatt li jkollok dokument pubbliku li qed jirrapporta figura bħal dik jirrifletti li xi ħaġa m’hijiex qed taħdem tajjeb.  U ngħid għaliex.  

Jekk wieħed iħares lejn il-figuri tas-snin ta’ qabel jara li l-arrears u dak li fil-fatt ġie collected kien aktar reasonable.  Per eżempju, f’Diċembru 2004 l-arrears kienu Lm1.47 miljun imbagħad matul l-2005 inġabru Lm57 miljun u allura b’hekk tgħid li għamilna progress.  Jien nixtieq inkun naf jekk dik il-figura hijiex żball jew inkella tridx tiġi aġġustata mid-dipartiment.  

IS-SUR JOSEPH G. GALEA (Awditur Ġenerali):  Sur President, aħna ħadna ħsieb nitolbu lid-dipartiment jagħtina spjegazzjoni għal dik il-figura u b’risposta rċevejna ittra li se  naqra bil-permess tiegħek:

“VAT Arrears – 2005

Reference is made to pages 48/49 in the Report by the Auditor General in respect of Arrears of Revenue 2005.  

According to the Report, the VAT Department had written off/or not due the amount of Lm1,306,604,480 and had newly accrued arrears as at 31st December 2005 Lm1,302,840,326.  

The figure of Lm1,302,840,326 represents partly estimated tax as a result of non submission of VAT returns by registered taxpayers.  The sum of Lm1,306,604,480, represents written off/or not due as a result of submitted returns for which estimated tax has been raised prior to 31st December 2005.  These substantial figures have resulted as a number of registered after Malta’s Accession to the EU due to their intracommunity transactions, had declared substantial estimated annual turnover.  A number of these taxpayers had failed to submit the periodical VAT returns by the 31st December 2005 and estimated tax was issued by the Department which resulted to be in millions of Maltese lira.  Thus increasing our Book Balance artificially.

The Department’s Book Balance is a dynamic one.  When outstanding VAT returns are submitted, the estimated figure/s raised by the department are cancelled and replaced by the declared values (realistic values performed in the tax periods).  Penalty is triggered when the various tax return/s is posted to taxpayer’s account penalty and adjustment of interest is triggered when the various tax return/s is posted to taxpayer’s account.

G Catania

Director Support Services”

Jiġifieri minn din l-ispjegazzjoni joħroġ li dik il-figura hija artifiċjali.

THE CHAIRMAN:  Jiġifieri bażikament dan l-ammont tela’ daqshekk minħabba l-fatt li kien hemm numru ta’ kumpanniji li ma bagħtux ir-returns tagħhom by the stipulated date u għalhekk kien aktar għoli minn ta’ l-2004.  Allura dan ifisser li għandna iktar defaulting – biex ngħidulhom hekk – companies or individuals?

IS-SUR JOSEPH G. GALEA:  Imma mbagħad fil-kolonna l-oħra ġew written off, jiġifieri speċi they cancelled each other.  

ONOR. ROBERT ARRIGO:  L-Uffiċċju ta’ l-Awditur qed jaċċettaha din l-ispjegazzjoni?

IS-SUR JOSEPH G. GALEA:  Dan m’huwiex każ ta’ naċċetta jew ma naċċettax; dawn huma figuri li huma stess qed jiddikjaraw and for all intents and purposes aħna neħduhom as declared.  Il-fatt jekk humiex tajbin jew le joħroġ matul eżamijiet oħra li jagħmel l-uffiċċju direttament fuq it-taxation system li għandhom eċċ.  

THE CHAIRMAN:  Is-Sur Camilleri.

IS-SUR ALFRED CAMILLERI (Segretarju Permanenti fil-Ministeru tal-Finanzi):  Xtaqt ngħid xi ħaġa dwar kif qegħdin naħdmu ma’ l-awditur u x’għandna ħsieb li nagħmlu fil-futur qrib.

L-ewwelnett aħna qbadna sistema fejn b’mod regolari niltaqgħu ma’ l-awditur – s’issa kellna diversi laqgħat – fejn qegħdin niskrutinizzaw kull rapport li joħroġ l-awditur b’mod bilaterali fil-preżenza ta’ l-uffiċjali relattivi anke minn dipartimenti kemm li jaqgħu fi ħdan il-ministeru u anke skond kif ikun hemm il-bżonn inġibu minn ministeri jew dipartimenti oħrajn.  Aħna nduru r-rapporti u nagħmlu highlighting ta’ l-issues li nħossu li nistgħu nieħdu azzjoni immedjata fuqhom u ma noqgħodux nistennew joħroġ ir-rapport finali biex nieħdu corrective action.  

Ir-rapport annwali għall-2005 aħna ovvjament qegħdin induruh bħalma huwa d-dover tagħna li nagħmlu, imma apparti dan, fi Frar ta’ din is-sena se nibdew b’mod sistematiku u regolari ngħajtu lil kull dipartiment.  Fil-fatt inħarġet ittra bil-firma tal-ministru lis-segretarji permanenti fil-ministeri kollha u nformajnihom li se nibdew din li qed insejħulha revenue and expenditure review fejn allura aħna nagħmlu l-homework min-naħa tagħna ...  Naturalment ma nistgħux nibagħtu għal kulħadd f’daqqa imma se nipprijoritizzaw abbażi ta’ l-istess rapport ta’ l-awditur u nagħmlu risk analysis fejn ngħajtu lil dawk fejn inħossu li hemm l-iktar riskju u essenzjalment nagħmlu evalwazzjoni fid-dettall ta’ l-ispiża tad-dipartiment relattiv b’mod kritiku - mhux fis-sens distruttiv – u naraw x’return qed nieħdu għal dik in-nefqa.  Apparti hekk se nidħlu wkoll f’issues ta’ revenue u mhux l-inqas fl-issues li qed jiġu highlighted mill-awditur fejn jikkonċerna l-arrears of revenue.

Fil-fatt aħna diġa’ ndikajna lill-ministeri li apparti dan ir-review se nagħmlu benchmarks li nixtiequ niddiskutu magħhom imbagħad se nsegwuhom matul is-sena.  B’dan aħna qed nuru li napprezzaw ħafna x-xogħol u l-findings li qed jagħmel l-awditur fix-xogħol ta’ rutina tiegħu.  

THE CHAIRMAN:  Tista’ tintavola l-ittra ħalli nżommuha for the record hawnhekk?  

IS-SUR ALFRED CAMILLERI:  Qed ngħaddilek kopja.

THE CHAIRMAN:  Tista’ tgħidilna liema huma l-ministeri li se tibdew bihom?

IS-SUR ALFRED CAMILLERI:  Ovvjament l-ewwelnett qegħdin inħarsu mill-qrib lejn il-ministeru tagħna stess.  Aħna għandna ħafna dipartimenti bħall-VAT, l-inland revenue u d-dwana li huma revenue earners u qegħdin niltaqgħu b’mod regolari.  Niftakar li f’wieħed mir-rapporti li ġie sottomess mill-awditur dwar it-tax compliance unit issemma li t-tax compliance unit board ma kienx qed jiltaqa’.  Nista’ ngħid li dan issa qiegħed jiltaqa’ b’mod regolari u fi ħdanu qegħdin niddiskutu b’mod regolari l-ħidma li għaddejja fid-diversi revenue earning departments l-iktar importanti.  

Qegħdin noħolqu wkoll ħafna rabtiet esterni ma’ entitajiet u dipartimenti oħra barra mill-ministeru tagħna.  L-iskop huwa biex fejn inħossu li għandna bżonn ninforzaw aktar ninforzaw u fejn għandna bżonn, nieħdu remedial action u nkunu kemm jista’ jkun proattivi.  Qed niltaqgħu prattikament darba fix-xahar b’mod regolari u f’dan il-kontest qegħdin niddiskutu wkoll ma’ l-awditur għaliex peress li l-awditur qed jaqdi funzjoni ta’ management aħna nħossu li dan jista’ jkun ta’ għajnuna għalina.  Dak huwa l-ewwel target imma ovvjament se nduru d-dipartimenti u l-entitajiet li huma highlighted f’din ir-return, bħall-pulizija, il-government printing press u diversi oħrajn.

Il-budget office ukoll qegħdin jagħmlu ħidma fejn jidħol expenditure u revenue sabiex nidentifikaw dawk id-dipartimenti li allura rridu nipprijorizzaw fix-xogħol li se nibdew minn Frar u forsi Salvu Gauci jista’ jgħaddi xi kummenti.

THE CHAIRMAN:  Pero’ qabel xtaqt nagħmel mistoqsija. Over the years saru ħafna strutturi fejn it-tax compliance unit ġie mogħni b’iktar saħħa, anke eżekuttiva.  Dan ifisser li bħalissa d-dipartiment qed jagħmel jew għamel xi evaluations ta’ dawn il-proċessi anke legalistiċi, jiġifieri t-tibdil li kien hemm fil-liġi biex tagħti iktar saħħa lil min għandu l-awtorita’ li jiġbor iktar l-arrears jew it-taxxa li tkun dovuta?  Tista’ telabora dwar x’qed jiġi propost min-naħa tad-dipartiment?

IS-SUR ALFRED CAMILLERI:  Bħalissa aħna għaddejjin b’żewġ proċessi.  Ovvjament id-dipartimenti l-aktar importanti huma rappreżentati fil-monitoring board tat-Tax Compliance Unit fejn issir diskussjoni dwar linji ta’ azzjoni u l-ħidma li hemm bżonn issir fejn jidħol enforcement u evażjoni.  

Kif tħabbar fil-pre-budget document u fid-diskors tal-budget innifsu, matul is-sena li għaddiet twaqqaf working group bl-iskop li  nevalwaw il-possibilta’ li r-revenue earning departments fi ħdan il-ministeru jinġabu aktar qrib xulxin.  S’issa l-working group għamel ħafna xogħol, fis-sens li ra kif pajjiżi oħra rnexxielhom jagħmlu rabta organizzattiva u anke legali bejn, per eżempju, il-VAT department, l-inland revenue u d-dwana.  Bħalissa l-working group qiegħed fil-fażi li jevalwa l-informazzjoni kollha li ġabar u d-diskussjonijiet kollha li għamel fi ħdan il-working group u waslu sabiex jissottomettu r-rapport finali għall-evalwazzjoni tal-ministeru.  Prima facie jidher li hemm skop ta’ aktar tqarrib ta’ dawn id-dipartimenti lejn xulxin, imma d-dettall għadu qed jinħadem u ovvjament għad irid jiġi studjat ir-rapport.  Jekk jiġix milqugħ jew le r-rapport hija ħaġa oħra u jekk jiġi milqugħ naturalment ikun hemm ħafna ħidma li tkun trid issir - anke fejn tidħol il-kwestjoni organizzattiva u strumenti legali - biex ikun jista’ jitwettaq.  

THE CHAIRMAN:  L-Onor. Dalli.

ONOR. HELENA DALLI:  In vista’ ta’ dak li kont qed issemmi qabel rigward l-arrears, tista’ tgħidli f’liema dipartimenti ġie ntrodott l-accrual accounting?

IS-SUR ALFRED CAMILLERI:  L-accrual accounting jinsab kullimkien fl-entitajiet u fid-dipartimenti tal-gvern.  Għalkemm kullimkien għadu on a cash basis it-teżor jagħmel eżerċizzju b’mod regolari - fil-fatt is-Sur Camilleri jista’ jispjega ftit - fejn perijodikament jiġbor tagħrif dwar kontijiet pendenti fost affarijiet oħra biex minn cash jiġu aġġustati għal accruals.  

ONOR. HELENA DALLI:  Jien qed nagħmel din il-mistoqsija in vista ta’ dak li kien qal is-segretarju parlamentari fil-budget speech li f’ċerti dipartimenti ġie ntrodott l-accrual accounting.  

IS-SUR ALFRED CAMILLERI:  Ħalli jispjegalek aħjar l-accountant general.

IS-SUR NOEL CAMILLERI (Direttur, Teżor):  F’dawn l-aħħar tliet snin diġa’ sar progress kbir f’dan ir-rigward, fil-fatt konna ħriġna ċirkolarijiet fejn introduċejna ċerti kunċetti ta’ accrual accounting.  Jiġifieri hemm ċirkolarijiet apposta fejn fihom id-dipartimenti huma mitluba jissottomettu ċerta informazzjoni on a quarterly basis, bħal per eżempju il-kredituri - qed nitkellmu fuq ammonti globali ma noqogħdux nistaqsu min huma l-kredituri għalkemm jagħtuna lista tagħhom -  imbagħad aħna niġbru dawn il-figuri biex fl-aħħar tas-sena, speċjalment meta nkunu rridu nirrapportaw lill-Unjoni Ewropea, nkunu nistgħu naġġustaw il-cash balances li għandna bl-accrual adjustment biex id-data li nagħtu fuq id-dejn u d-deficit tkun adjusted.

THE CHAIRMAN:  Dik id-data li jagħtukom on accrual basis tagħmlu xi audit tagħha?

IS-SUR NOEL CAMILLERI:  Min-naħa tagħna li nagħmlu hu li nitolbu l-informazzjoni pero’ fejn naraw ċerti żbalji li jkunu glaring, niċċekkjawhom u nivvettjawhom min-naħa tagħna.  Imbagħad noħorġu din l-iskaletta fejn fuq in-naħa ta’ l-expenditure ikollok il-pre-payments, il-kredituri kollha u l-accrued expenditure u fuq in-naħa ta’ l-income ikollok id-deferred income, id-debituri kollha u l-accrued income.  Aħna ovvjament noħorġu r-rapporti u fejn ikun hemm bżonn ngħadduhom lil entita’ oħra bħal, per eżempju, l-NSO ħalli huma min-naħa tagħhom ikunu jistgħu joħorġu l-financial u n-non financial accounts for general government.

THE CHAIRMAN:  Anke l-below-the-line accounts ikunu nklużi?

IS-SUR NOEL CAMILLERI:  Iva, neħduhom into consideration ukoll.  Il-below-the-line accounts ovvjament jidħlu bħala adjustments.  Dan ġew skrutinati biex inkunu nafu jekk jimpattjawx jew le fuq id-deficit.  Fejn inti għandek below-the-line account li l-ispiża jew id-dħul tiegħu huwa of a current nature, għalkemm ovvjament ma jidhirx fil-konsolidat, tieħdu into consideration meta tiġi biex tirrapporta.  Ovvjament jiġi aġġustat ukoll id-deficit jekk isir investiment, per eżempju, f’shares; dak irid jaqa’ below-the-line min-naħa l-oħra.  

ONOR. HELENA DALLI:  Jiġifieri inti qed tgħid li attwalment l-accounts qed jinżammu on a cash basis imbagħad intom qed taqilbuhom on an accrual basis mill-informazzjoni li jagħtukom.

IS-SUR NOEL CAMILLERI:  Iva, nagħmlu l-adjustments.  Bażikament is-sistema tagħna bħalissa hija cash based, jiġifieri jekk tidħol ġod-departmental accounting system ma tistax tara kemm għandek kredituri sakemm ma tkunx daħlet l-invoice.  Issa li qed nagħmlu aħna hu li naġġustaw il-figuri, per eżempju l-actual expenditure bil-creditors u b’hekk inkunu qed nieħdu into consideration il-creditors u l-pre-payments li jkunu saru u naġġustaw accordingly.  L-adjustment m’aħniex qed nagħmluh aħna, jiġifieri m’aħniex qed noħorġu xi tip ta’ financial statements on a quarterly basis imma qed nagħmlu biss il-collation tad-data għax ovvjament hemm obbligi li Malta trid issegwi.  Biex Malta tirrapporta l-financial u n-non-financial accounts of general government on a quarterly basis, l-uffiċċju ta’ l-istatistika ikollu bżonn din id-data u allura li qed isir huwa li we collate the data, we vet it bir-riżorsi li għandna, ngħadduha lill-istatistika u dawn min-naħa tagħhom ikunu jistgħu joħorġu l-financial u n-non financial accounts of general government, jiġifieri mhux tal-gvern ċentrali biss.  

THE CHAIRMAN:  Xtaqt nagħmel mistoqsija oħra dwar il-ġbir ta’ l-NI contributions.  Mill-2005 il-ġbir ta’ dawn il-contributions pre-1988 waqgħet f’idejn id-dipartiment tat-taxxi nterni.  Peress li l-pre-1998 contributions li għadhom outstanding jammontaw għal kważi Lm5 miljuni – dan joħroġ minn paġna 48 tar-rapport li qed niddiskutu - x’qed isir bejn id-dipartiment għas-servizzi soċjali u l-inland revenue department biex din il-figura tonqos?

IS-SUR ADRIAN CHETCUTI (Kummissarju tat-Taxxi Nterni):  Kif qed tgħid tajjeb, l-arretrati tas-social security contributions li kienu dovuti issa waqgħu kollha f’idejn id-dipartiment tat-taxxi nterni u hija r-responsabbilta’ tiegħu li jiġborhom.  Id-dipartiment li kien responsabbli għalihom qabel għaddielna l-informazzjoni dwar x’inhuma l-ammonti dovuti u aħna daħħalnihom fil-proċess normali tal-ġbir tal-kontribuzzjonijiet.

THE CHAIRMAN:  Imma hawnhekk qed nitkellmu fuq arretrati li din is-sena jkunu ilhom 10 snin dovuti.  Qegħdin tieħdu xi passi biex ma jaqgħux preskritti?

IS-SUR ADRIAN CHETCUTI:  Qed isiru l-proċeduri legali normali, jiġifieri qegħdin joħorġu l-ittri uffiċjali - fil-fatt inħarġu diversi ittri - biex dawn ma jaqgħux preskritti.

THE CHAIRMAN:  Tista’ tgħidli min huma dawn id-defaulters, fis-sens jekk humiex kumpanniji parastatali, kumpanniji privati jew inkella individwi?  

IS-SUR ADRIAN CHETCUTI: Id-defaulters jinkludu wkoll dawk li ma jkunux bagħtu r-records, id-dipartiment jistma x’inhu dovut u joħroġ claims fuq ammonti stmati mbagħad meta l-proċess ikompli miexi ‘l quddiem ...

THE CHAIRMAN:  Jiġifieri għandhom min ilu ma jibgħat return 10 snin?

IS-SUR ADRIAN CHETCUTI:  Iva jeżistu.

THE CHAIRMAN:  Allura minn dak iż-żmien sal-lum ma tkunx ittieħdet azzjoni legali kontra tagħhom?  

IS-SUR ADRIAN CHETCUTI:  Kif għedtlek, ir-responsabbilta’ ta’ dawn l-ammonti waqgħet f’idejn id-dipartiment fl-aħħar tas-sena l-oħra.

THE CHAIRMAN:  Jien qed nistaqsi jekk dwar l-arrears li hemm – għalissa qed nistaqsi fuq il-Lm5 miljuni pre-1998 għax imbagħad hemm Lm31 miljun oħra post-1998 -  saritx analisi, studju jew assessment meta għaddew għandkom u jekk itteħdux il-passi kollha legali biex ma jkollniex każi fejn ikunu preskritti.

IS-SUR ADRIAN CHETCUTI:  Dażgur.  L-informazzjoni li għaddewlna ġiet iċċekkjata u persważ li kienu diġa’ bdew jittieħdu ċerti proċessi legali mid-dipartiment għas-servizzi soċjali.  Aħna komplejna fuq dak, imma kif qed ngħid xorta waħda jeżistu każijiet li minkejja li jkunu ttieħdu l-passi legali u nħarġet l-ittra uffiċjali, l-ammonti jkunu sempliċement ibbażati fuq stima.  

THE CHAIRMAN:  Jiġifieri int qed tgħid li dawn l-ammonti jistgħu jkunu inqas?

IS-SUR ADRIAN CHETCUTI:  Iva, hekk hu.

THE CHAIRMAN:  Tafu kemm jistgħu jkunu realisable minnhom dawn l-ammonti?

IS-SUR ADRIAN CHETCUTI:  Diffiċli tkun taf għax ma jkollniex informazzjoni.  Dan japplika wkoll anke għall-ammonti post-1998.

THE CHAIRMAN:  Ir-raġuni li qed nistaqsi dan hija li dan jista’ jeffettwa lill-ħaddiema fir-rigward tal-pensjoni u claims soċjali li jistgħu jagħmlu.  Dan huwa importanti għaliex il-flus ikunu nġabru mingħand il-ħaddiema imma ma jkunux għaddew għand id-dipartiment.

IS-SUR ADRIAN CHETCUTI:  Jista’ jkun hekk u jista’ ma jkunx għax peress li aħna nkunu qed nagħmlu stima fuq l-aħħar return li tkun intbagħtitilna ma nkunux nafu eżatt in-numru ta’ ħaddiema.  Jista’ jkun li fl-aħħar return ikun hemm 30 ruħ imma minn dak iż-żmien dawn naqsu u allura l-ammont ta’ arrears ikun inflated.  

Rigward jekk din teffettwax lill-impjegati rrid ngħid li mil-lat ta’ pensjoni u ta’ benefiċċji, anke jekk l-employer ma jkunx ħallas, il-ħaddiem ma jitlifx mill-benefiċċji li għandu dritt għalihom minħabba li jiġu kkonsidrati li tħallsu xorta waħda.

THE CHAIRMAN:  Jiġifieri id-dipartiment ma jivverifikax jekk l-employee kienx għamel dak il-pagament?  Per eżempju, meta jiġi biex jieħu l-pensjoni wieħed  irid ikollu tant snin ta’ contributions imħallsa, jiġifieri jekk ikunux imħallsa jew le għandhom implikazzjoni fuq il-pensjoni.    

IS-SUR ADRIAN CHETCUTI:  Kemm ikunu ħallsu kontribuzzjonijiet m’hijiex ir- responsabbilta’ tad-dipartiment.  

THE CHAIRMAN:  Imma inti għedt li jekk il-kontribuzzjonijiet ma jitħallsux xorta waħda d-dipartiment iqis li jkunu tħallsu.  

IS-SUR ADRIAN CHETCUTI:  Jien kont qed nirriferi għall-każijiet fejn l-impjegat ikun ħallas il-kontribuzzjonijiet u l-employer ma jkunx għadda l-flus lid-dipartiment.

THE CHAIRMAN:  Imma l-liġi tal-pensjonijiet kif emendata tgħid li jrid ikollok 40 sena kontribuzzjonijiet u minn x’imkien irid joħroġ kemm dak li jkun ikollu kontribuzzjonijiet.

IS-SUR ADRIAN CHETCUTI:  Aħna ngħaddu l-informazzjoni li tasal dwar kemm l-impjegat ikun ħallas kontibuzzjonijiet lid-dipartiment tas-social security.  Issa jekk l-informazzjoni ma tkunx waslet għandna għax dak l-impjegat ma jkunx ħallas ...

THE CHAIRMAN:  Le, l-impjegat ikun ħallas imma l-employer ma jkunx bagħat ir-return.

IS-SUR ADRIAN CHETCUTI:  Imma jekk ma jagħtux l-informazzjoni lilna allura aħna ma nistgħux ngħaddu l-informazzjoni lid-dipartiment tas-social security dwar kemm tħallsu contributions.  Meta mbagħad jiġi għall-benefiċċji dak l-impjegat irid jissottometti l-FS3 li turi kemm ikun ħallas kontribuzzjonijiet lid-dipartiment tas-social security.  

THE CHAIRMAN:  Għalhekk qed nitkellem dwar l-importanza li tittieħed action.  Ħalli nsemmi każ tipiku li ltqajt miegħu.  Persuna m’hijiex qed tirċevi l-benefiċċji ta’ l-ewwel wild għas-sempliċi raġuni li l-employer tagħha jew li kellha qabel ġabar il-kontibuzzjonijiet pero’ ma ssottomettiex ir-return lid-dipartiment.  Din il-persuna lanqas l-FS3 ma jrid jagħtiha l-employer u allura m’għandha xejn x’jipprova li hi ħallset.  Forsi tgħidli li mhux kompitu tiegħek dan imma qed insemmi dan il-każ biex nuri l-importanza ta’ dan it-tip ta’ enforcement u biex forsi aħna bħala kumitat ngħaddu suġġeriment dwar kif jista’ jiġi ffaċilitat il-proċess tal-ħlas ħalli almenu l-ħaddiem ma jkunx milqut ħażin minħabba ċirkostanzi li jkun sab ruħu fihom l-employer.  U ladarba issa r-responsabbilita’ għaddiet kollha fuqkom allura se jkollkom il-kompitu li taraw kif taċċelleraw dan il-proċess.  Jekk min-naħa tagħkom tħossu li hemm bżonn ta’ xi emenda fil-liġi ...  Per eżempju, fil-liġi li qed niddiskutu bħalissa se jidħlu l-qrati amministrattivi u allura forsi nistgħu nutilizzawhom sabiex dawn il-każijiet li niltaqgħu magħhom jiġu ndirizzati.

IS-SUR ADRIAN CHETCUTI:  L-employer huwa obbligat li fl-aħħar tas-sena jagħti lill-impjegat l-FS3 pero’ l-impjegat kull xahar ikollu l-payslip  - l-employer huwa obbligat bil-liġi li jagħti l-payslip lill-impjegat – li fuqha jkun hemm l-informazzjoni kollha, jiġifieri l-impjegat as such għandu nformazzjoni f’idejh.

Ħaġa oħra li forsi tajjeb li nsemmi hija li bħalissa qed isir eżerċizzju bejn id-dipartiment u l-ETC biex l-informazzjoni ta’ meta jsir ingaġġ ta’ impjegat jew termination jibda jsir elettronikament mill-employers u jibagħtu informazzjoni waħda kemm lilna kif ukoll lill-ETC, jiġifieri l-istess informazzjoni tiġi mgħoddija liż-żewġ dipartimenti f’daqqa u allura f’dak il-każ id-dipartiment jibda jkun ukoll aġġornat dwar  kemm qed jimpjegaw l-employers at any one time.  

THE CHAIRMAN:  L-Onor. Agius.

ONOR. CHRIS AGIUS:  Qed nifhem li impjegat li jkun ħallas il-bolla u l-employer ma jkunx għaddiha lid-dipartiment ikun covered għal dak li jirrigwardja pensjoni, pero’ jiena niltaqa’ wkoll ma’ każi ta’ nisa li fil-passat ikunu ħadmu għal biżżejjed snin li jkunu ntitolati għall-pensjoni.  Issa dak iż-żmien – qed nirriferi għas-sittinijiet – ma kenux jinżammu records u lanqas payslips ma kienu jingħataw u allura dawn m’għandhomx mod kif ikunu jafu kemm għandhom bolol imħallsa u qed jitilfu d-dritt għall-pensjoni.  

IS-SUR ADRIAN CHETCUTI:  Sintendi x’ġara fil-passat ma tantx nista’ ngħid u m’hemmx dubju li jeżistu diffikultajiet għax xi kultant anke lid-dipartiment jitolbu ċerta nformazzjoni imma din mhux dejjem tkun available speċjalment meta jkunu għaddew is-snin.  Minn xi sitt snin ‘l hawn l-informazzjoni qed tidħol elettronikament li jagħmilha aktar faċli li jiġu traced ċerti pagamenti pero’ dwar il-pagamenti li saru fil-passat ir-responsabilita’ hija ta’ l-impjegat li wara kollox huwa fl-interess tiegħu li jżomm ċerti records.

IS-SUR SALV. GAUCI (Direttur Ġenerali (Operations) fil-Ministeru tal-Finanzi):  Dak iż-żmien kien hawn il-bolla jiġifieri l-impjegati suppost li għandhom records.

THE CHAIRMAN:  Naħseb li hija responsabbilta’ tagħna li nsibu soluzzjoni anke b’mod leġislattiv.

ONOR. HELENA DALLI:  If they can prove li kienu qed jaħdmu forsi jingħataw xi konċessjoni.  Jien ukoll kelli każijiet simili.

THE CHAIRMAN:  L-Onor. Arrigo.

L-ONOR. ROBERT ARRIGO:  Xtaqt nistaqsi x’differenza hemm bejn l-estimated value u r-real value.  

IS-SUR ADRIAN CHETCUTI:  Id-differenza tista’ tvarja fil-każ ta’ social security għax kif għedt, l-estimation tiġi bbażata fuq l-aħħar informazzjoni li jkollna, jiġifieri jekk l-informazzjoni tkun ta’ xi tlieta jew erba’ snin qabel tkun iktar diffiċli.  Dawn ikunu kumpanniji relattivament żgħar u jkun hemm minnhom li lanqas ikunu għadhom jimpjegaw nies imma ma jkunux informawna.

THE CHAIRMAN:  Xtaqt nagħmel żewġ domandi dwar il-qorti u l-Land Department li huma l-aktar tnejn li l-aktar li għandhom arrears.  Tista’ tgħidlna x’passi rrakkmandajtu min-naħa tagħkom biex dawn l-arretrati jonqsu jew inkella jekk sarux xi suġġerimenti min-naħa tad-dipartiment?

IS-SUR SALV. GAUCI:  Jien nissuġġerixxi li fuq il-kwestjoni tal-lands il-Kumitat forsi jista’ jiġi guided bir-rapport li kien ġie kkummissjonat mill-istess Kumitat ftit tax-xhur ilu, rapport li jien m’għandix fil-pussess tiegħi.  Rigward il-qorti - apparti li jkun jista’ jirrispondi d-dipartiment u l-ministeru li jaqa’ taħtu – nista’ ngħid li jiena nitkellem ma’ sħabi dwar dan u lkoll naqblu li sakemm ma ssirx emenda li tgħid li ħadd ma joħroġ minn hemm ġew - bħalma jagħmlu barra minn Malta - qabel ma jħallas, allura nkunu qegħdin nidħku bina nfusna u ma nkunux irridu li dak li jkun iħallas. Jien jidhirli li wieħed li ġie mmultat, jew jibgħat għall-mara tiegħu jew għat-tfal biex iħallsu inkella jekk nibagħtu d-dar ifisser li qed nagħlaq għajnejja biex ma jħallasx.  Jiġifieri sakemm il-politiċi ma jmorrux il-parlament u jagħmlu - kif wara kollox għamlu pajjiżi oħra -  li wieħed ma joħroġx minn hemm ġew qabel ma jħallas jew inkella jmur il-ħabs kif hemm fil-liġi, allura lil dak li jkun inkunu qed nagħtuh il-barka biex ma jħallasx.  Jekk ma jkunx hemm dawn il-liġijiet l-ebda civil servant ma jista’ jmur jaqbad lil dak li jkun minn għonqu biex iġiegħlu jħallas.  

MS RITA SCHEMBRI (Acting Director, Internal Audit and Investigations Directorate):  Wieħed mill-audits li għamilna very very recently kien proprjament dwar il-government property division fejn dħalna biex nanalizzaw eżatt għalfejn hemm dawk l-arrears kollha.  Bdejna biex nikkonfermaw minn fejn qed jitilgħu l-arrears u wasalna fil-finali biex nagħtu r-rakkmandazzjonijiet tagħna lill-permanent secretary tal-ministeru tal-ġustizzja.

THE CHAIRMAN:  Fir-rakkmandazzjonijiet tagħkom se tagħmlu wkoll xi suġġerimenti kif għandhom jiġu esegwiti, jew tistennew li huma joħorġu bil-proposti tagħhom?  

MS RITA SCHEMBRI:  Aħna nistgħu niggwidaw x’għandu jsir, ovvjament imbagħad it’s up to the permanent secretary sabiex jieħu r-rakkmandazzjonijiet tagħna.  

THE CHAIRMAN:  U x’jiġri jekk il-permanent secretary ma jeħux ir-rakkmandazzjonijiet tagħkom?  

MS RITA SCHEMBRI:  L-internal audit huwa differenti mill-external audit, fis-sens li aħna qegħdin hemm bħala għodda għall-management biex ngħinuh f’dak li għandu jagħmel u ma jagħmilx, pero’ ir-responsabbilta’ ultimately hija tal-management.  Biss sitt xhur wara li nkunu għamilna l-audit aħna nagħmlu follow-up audit ħalli naraw jekk il-management ħax ir-recommendations tagħna jew le.  

THE CHAIRMAN:  U jekk ma jkunx ħa r-recommendations tagħkom x’jiġri?  L-accountability tal-permanent secretary jew min ikun responsabbli biex jeħodha safejn twassal?   

IS-SUR ALFRED CAMILLERI: Aħna bdejniha naraw li fejn inħossu li hemm nuqqasijiet li ma ġewx indirizzati, neskalawhom.  Per eżempju, għal dak li jirrigwarda travel ġieli kellna okkażjonijiet fejn wara li eżawrixxejna dak kollu li stajna nagħmlu, għamilna presentation fil-permanent secretaries’ forum, ġbidna l-attenzjoni tal-principal permanent secretary u ttieħdet azzjoni f’dak il-livell u kien hemm anke sanzjonijiet.  Jiġifieri aħna qegħdin nieħdu l-azzjonijiet kollha li nistgħu nieħdu, jekk hemm bżonn napplikaw anke sanzjonijiet u fejn in-nuqqas jibqa’ jippersisti neskalawha u anke qegħdin nużaw is-sistema tan-name and shame.

THE CHAIRMAN:  Jien qed nagħmel dawn id-domandi għaliex minn sena għal sena r-rapport ta’ l-awditur jindika li l-arrears qed jiżdiedu minflok jonqsu.  

IS-SUR ALFRED CAMILLERI:  Ovvjament ma nistax inlumek li taħseb hekk u fil-fatt aħna għalhekk ħassejna l-bżonn li ndaħħlu din is-sistema ta’ ongoing reviews.  Xi kultant jista’ jkun hemm nuqqas ta’ komunikazzjoni ta’ kif qegħdin naraw l-affarijiet aħna u kif ikun qed jarahom id-dipartimenti konċernat u forsi ma nkunux fuq l-istess wavelength.  Għalhekk hemm bżonn li nżommu an open channel of communication b’mod dirett ma’ l-awditur ġenerali, fis-sens li meta wieħed jibda jistaqsi kultant jibdew joħorġu affarijiet li mhux neċessarjament ...  Per eżempju, meta inti tkun qiegħed sempliċement tara r-rapport ta’ l-awditur l-affarijiet taħsibhom mod imma meta tibda tidħol fid-dettall jista’ jkun li ssib li hemm fejn jiġu proposti xi emendi leġislattivi.  Ċertament li jekk ma jkollokx an ongoing review process u djalogu miftuħ din is-sistema tkun iktar batuta.  

THE CHAIRMAN:  Nista’ nissuġġerixxi li almenu kull sitt xhur tinformaw lil dan il-kumitat bil-progress jew le ta’ dak li qed tissuġġerixxu li tagħmlu fl-ittra li tajtna aktar qabel.

IS-SUR ALFRED CAMILLERI:  Assolutament ma nsibu ebda diffikulta li niġu quddiem il-kumitat u nirrapportaw il-progress li nkunu qegħdin nagħmlu u jekk ikun hemm bżonn nindikaw x’azzjonijiet korrettivi nkunu qegħdin nieħdu.  

THE CHAIRMAN:  Nirringrazzjakom u ngħaddu għat-tieni item ukoll meħud mir-rapport ta’ l-awditur u nitlob lill-uffiċjali konċernati sabiex jersqu madwar il-mejda.

INVALIDITY PENSIONS, SOCIAL SECURITY DEPARTMENT 

Is-Sur Frank Micallef, Assistent Direttur fid-Dipartiment tas-Sigurta’ Soċjali; Dr. Maria Sciriha, Project Co-ordinator fil-Ministeru għall-Familja u Solidarjeta’ Soċjali;  Ms. Doris Vassallo,  Assistant Principal fid-Dipartiment tal-Corporate Services, u s-Sur Richard Schembri, Project Manager, MITTS  ħadu posthom madwar il-mejda.

THE CHAIRMAN:  Fir-rapport ta’ l-awditur hemm imsemmi li wara l-verifika tiegħu kienu qed jittieħdu diversi miżuri sabiex jitjiebu l-proċeduri tal-pensjonijiet.  Tista’ tispjega lil dan il-kumitat x’inhuma l-miżuri li qegħdin jittieħdu f’dan ir-rigward u x’kien l-eżitu tagħhom?  

IS-SUR FRANK MICALLEF (Assistent Direttur fid-Dipartiment tas-Sigurta’ Soċjali):  Is-sena l-oħra bdejna biex l-ewwelnett nemendaw il-liġi tas-sigurta’ soċjali biex issir sistema ġdida dwar il-pensjoni ta’ l-invalidita’.  Il-liġi fil-fatt ġiet emendata u allura issa se tinbidel kompletament is-sistema b’tali mod li qabel ma tieħu l-pensjoni ta’ l-invalidita’ persuna trid tkun għaddiet sitt xhur sħaħ biċ-ċertifikati tgawdi l-benefiċċju tal-mard.  F’każijiet speċifiċi li jkunu gravi d-direttur jista’ jiddeċiedi biex il-persuna titla’ quddiem il-bord tat-tobba qabel.  

THE CHAIRMAN:  Jiġifieri qabel jgħaddu s-sitt xhur persuna ma titlax quddiem il-bord.

IS-SUR FRANK MICALLEF:  Eżattament. Il-bord mediku kif nafuh illum se jispiċċa u se jkun hemm tobba speċifiċi li se jaraw il-każijiet mhux il-persuna.  

THE CHAIRMAN:  X’jiġifieri “jaraw il-każijiet”?  Jekk bniedem ikun marid dak ikun il-każ.

IS-SUR FRANK MICALLEF:  Kif inhi s-sistema bħalissa persuna tidher quddiem tliet tobba u jiddeċiedu huma.  Issa li se jiġri huwa li t-tobba li se jkunu fuq dan il-bord mediku se jkollhom quddiemhom l-istorja ta’ l-individwu, jew ta’ l-isptar, jew tal-klinika privata u jkunu jistgħu jarawha kollha.  Apparti minn hekk, is-sistema qabel kienet li t-tobba li jkun hemm fuq il-bord mediku jiddeċiedu – ma rridx ngħid “kif ifettlilhom” għax ma rridx inkun crude - skond li jkunu qed jaraw u jniżżlu mingħajr criteria ta’ xejn.  Issa b’din is-sistema l-ġdida hemm criteria għax hemm impairment tables biex jindikaw il-persuna biex tbati u ma tbatix.  Imbagħad it-tobba jagħmlu analisi tal-persuna kollha.

THE CHAIRMAN:  Imma l-bord li qabel kienu jitilgħu quddiemu dawn il-persuni wkoll kien ikollu l-medical history ta’ l-individwu.

IS-SUR FRANK MICALLEF:  Mhux tal-każijiet kollha.

ONOR. HELENA DALLI:  Jiġifieri inti qed tgħid li dawn it-tobba li se jkun hemm issa lil din il-persuna ma jarawha qatt u jaraw l-istorja biss?

IS-SUR FRANK MICALLEF:  Jaraw l-istorja ta’ l-isptar jew tal-klinika privata.

ONOR. HELENA DALLI:  Imma x’inhi r-raġuni li ma jarawx il-persuna?

IS-SUR FRANK MICALLEF:  Ir-raġuni ma nafhiex għax jien ma dħaltx fiha mill-bidu nett bħala reviżjoni, imma sibna li aħjar dak li jkun jara l-każ kif inhu u jiddeċiedi l-bord tat-tobba dak il-ħin.  

ONOR. HELENA DALLI:  Imma meta qed nitkellmu fuq mard nafu li kundizzjoni tista’ tinbidel mil-lum għal għada.

IS-SUR FRANK MICALLEF:  Meta jkun hemm bżonn ta’ aktar investigazzjonijiet jistgħu jirriferu lill-isptar jew lill-klinika privata u d–direttur hu obbligat li jieħu l-opinjoni ta’ dawk it-tobba.  

THE CHAIRMAN:  Jiġifieri fuq perijodu ta’ sitt xhur se tibni history fuq dak l-individwu?

IS-SUR FRANK MICALLEF:  Normalment ikunu aktar minn sitt xhur għax jekk tkun kondizzjoni li tkun ilha ġejja jkollok l-istorja ta’ l-isptar jew tal-klinika privata ta’ l-individwu.

THE CHAIRMAN:  Imma l-liġi qed tiffissa minimu ta’ sitt xhur ħlief f’każijiet eċċezzjonali.  

IS-SUR FRANK MICALLEF:  Jista’ jkun hemm storja f’dawk is-sitt xhur, pero’ la hemm ċertifikat tal-mard diġa’ qed jindikalek li kien hemm xi kondizzjoni ħażina qabel.

THE CHAIRMAN:  Jien m’iniex tabib u m’iniex qed nikkontesta lit-tabib imma li qed ngħid huwa li qabel ukoll kien irid ikun hemm numru ta’ ċertifikati qabel ma wieħed jitla’ quddiem il-bord.

IS-SUR FRANK MICALLEF:  Ma kienx hemm għalfejn ta’ ħafna; b’wieħed jew tnejn persuna setgħet titla’ quddiem bord.

THE CHAIRMAN:  Ġieli jkun hemm wieħed jew tnejn u ġieli jkun hemm tliet xhur u erba’ xhur ukoll.

IS-SUR FRANK MICALLEF:  Il-każijiet ivarjaw.

THE CHAIRMAN:  Nafu li l-każijiet ivarjaw imma mbagħad jiddependi mid-diskrezzjoni amministrattiva, biex ngħidu kollox.  Imma ħalli ngħidu li jkun hemm iċ-ċertifikati għaddejjin.  Il-persuna kienet titla’ quddiem il-bord u dan kien ikollu d-dritt li jeżaminaha jew jitlob għal aktar investigazzjonijiet.  Allura x’kienet ir-raġuni li dik is-sistema sibtuha ħażina?

IS-SUR FRANK MICALLEF:  Sibniha ħażina fis-sens li t-tobba ma kellhomx kriterji fuqhiex jistgħu jaraw l-individwu. Persuna kienet tmur quddiem il-bord mediku u għall-argument tgħid li qed tbati minn dipressjoni, il-bord ikollu ċ-ċertifikat ta’ l-ispeċjalista jew tabib ieħor u joqgħod fuqu.  Issa apparti s-sitt xhur ċertifikati l-bord se jkollu tabella apposta bħala guidelines biex ikejjel l-impairment li bih qed ibati l-individwu.  Jiġifieri issa għandu fuqhiex jimxi mhux fuq l-istorja biss.

THE CHAIRMAN:  Jiġfieri, per eżempju, wieħed ikun qed ibati minn depression b’tali mod li ma jkunx tajjeb għax-xogħol, jiġifieri fl-istorja jkun hemm li għandu 50% jew 60% dipressjoni.

IS-SUR FRANK MICALLEF:  Il-bord issa għandu t-tabelli li jiggwidawh.  Li għamilna aħna qabel ma ħriġna t-tabelli kien li tkellimna mad-direttur ġenerali tas-sanita’ u tlabnih jindikalna speċjalisti fuq dixxipplini differenti tal-mediċina biex inkunu nistgħu nuruhom kif se joħorġu t-tabelli u hu tana lista ta’ speċjalisti b’dixxipplini differenti.

THE CHAIRMAN:  Jiġifieri dawn se jkunu forma ta’ benchmarks.  U jekk ma jkunx laħaq dak il-benchmark bniedem ma jikkwalifikax?

IS-SUR FRANK MICALLEF:  Eżattament.  Issa ħarġet ukoll letter of interest fil-gazzetti u kien hemm numru ta’ tobba li applikaw u ftit ġimgħat oħra se jintgħażlu t-tobba li se jkunu qed jaraw dawn it-talbiet għall-pensjoni ta’ l-invalidita’.

THE CHAIRMAN:  Allura l-benchmarks huma tassattivi, fis-sens li jekk ma jintlaħqux, il-bord ma jatgħtix l-approvazzjoni tiegħu.  Imma mbagħad l-individwu jkun jista’ jagħmel appell wara?

IS-SUR FRANK MICALLEF:  Le, fil-fatt lanqas bħalissa m’hija appellabbli d-deċiżjoni.  Li jkun jista’ jagħmel hu li jitlob rikonsiderazzjoni tal-każ tiegħu kif qed isir bħalissa wkoll.

DR. MARIA SCIRIHA (Project Co-ordinator fil-Ministeru għall-Familja u Solidarjeta’ Soċjali):  Mr Chairman, biex inkompli ma’ dak li qed jgħid Frank xtaqt ngħaddi lill-Kumitat kopja ta’ l-impairment tables li diġa’ ġew ippreżentati waqt id-diskussjoni fil-Kumitat Permanenti għall-Konsiderazzjoni ta’ l-Abbozzi ta’ Liġijiet.  Dawn se jkunu qed jagħtu linji gwida ta’ kull kondizzjoni.

THE CHAIRMAN:  Jien naf b’dawk id-dokumenti pero’ tajjeb wieħed jifhem kif se taħdem is-sistema; peress li ħadd minna m’għandu background mediku bilfors li rridu nagħmlu dawn id-domandi.  U d-domandi aktar u aktar nagħmluhom meta naraw li hemm madwar 2,000 benefiċjarju li għandhom inqas minn 50 sena.  Issa jekk minn working population ta’ 140,000 ruħ għandna dan in-numru li għandhom inqas minn 50 sena li huma kkonsidrati mhux tajbin għax-xogħol immaġina kieku nieħdu r-ratio fuq miljuni kemm ikollna!  Allura jew hawn xi kriżi ta’ saħħa f’pajjiżna jew inkella l-kriterji ma kenux qed jaħdmu tajjeb.  U jien għalhekk tlabt għal din l-ispjegazzjoni.  Aħna l-parlamentari nistgħu ma naqblux dwar ħafna affarijiet fil-parlament pero’ żgur li naqblu li rridu nżidu l-employment ratio kemm tan-nisa kif ukoll tan-nies li huma fil-labour market  u li jkollna dan in-numru kbir ta’ nies li għad għandhom taħt il-50 sena – li hija a relatively young age – li huma kkonsidrati invalidi hija xi ħaġa li ddejjaqna.

X’qed jagħmel id-dipartiment f’dan ir-rigward biex jindirizza din il-problema, jekk hija problema wara kollox?  

DR. MARIA SCIRIHA:  Waħda mill-bidliet importanti li kien hemm fil-liġi kienet li fejn qabel persuna kienet tista’ toħroġ invalida għal għomorha mingħajr reviews u xejn, illum il-perijodu massimu li persuna tista’ toħroġ invalida hija ta’ tliet snin.  Jiġifieri awtomatikament kull tliet snin żgur kull persuna li qed tieħu l-benefiċċju ta’ l-invalidita’ trid terġa tiġi reviewed.  

THE CHAIRMAN:  Lanqas dawk li kellhom inqas minn 50 sena ma kienu jiġu reviewed?

DR. MARIA SCIRIHA:  Kif inhi llum il-ġurnata jista’ jkollok persuni anke iżgħar minn 50 sena u jkunu nvalidi għal għomorhom.  Fil-fatt hemm min hu ta’ eta’ iżgħar.

THE CHAIRMAN:  Jiġifieri issa kulħadd, hi x’inhi l-eta’ tiegħu, irid jiġi reviewed wara tliet snin.  Hux hekk?

DR. MARIA SCIRIHA:  M’hijiex kwestjoni ta’ eta’; jekk inti tieħu l-benefiċċju ta’ l-invalidita’, bil-liġi se tkun reviewed żgur kull tliet snin u jista’ jkun anke kull sitt xhur jew sena, skond il-każ partikolari.  L-għan huwa li kulmin għandu 45 sena u inqas jiġi reviewed żgur.  Rigward dawk li għandhom ‘il fuq minn 45 sena se noqogħdu ftit aktar attenti għedna - minħabba kumplikazzjonijiet biex isibu impjieg u ħaġa u oħra – biex ma noħolqux repercussions fuq il-familjari tagħhom.  

ONOR. HELENA DALLI:  Imma minn se japplika minn issa ‘l quddiem se jiġi proċessat b’din is-sistema.

DR. MARIA SCIRIHA:  Iva, minn issa ‘l quddiem kulħadd se jgħaddi minn din il-proċedura mmaterjali mill-eta’.  

THE CHAIRMAN:  Aħna naqblu li jonqos l-ammont ta’ dawk li jieħdu l-pensjoni ta’ l-invalidita’ għalxejn ħalli ma jkunx hemm min jaħseb li m’aħniex naqblu; ix-xogħol huwa salmura tal-ġisem u għalhekk jekk jidħlu lura fil-kamp tax-xogħol inkunu qed inġibuhom aktar b’saħħithom.  

L-Onor. Azzopardi.

ONOR. FREDERICK AZZOPARDI:  Issemmiet il-figura ta’ kważi 2,000 persuna taħt il-50 sena li jieħdu l-pensjoni ta’ l-invalidita’.  Għandkom breakdown ta’ din il-figura?  

DR. MARIA SCIRIHA:  Le, breakdown m’għandniex.

THE CHAIRMAN:  L-Onor. Arrigo.

ONOR. ROBERT ARRIGO:  Kemm hi ċ-ċifra totali tan-nies li jieħdu pensjoni ta’ l-invalidita’?  

IS-SUR FRANK MICALLEF:  Sa l-aħħar ta’ l-2006 kien hemm 8,370 persuna. 

THE CHAIRMAN:  Aktar mistoqsijiet?  Jidher li m’hawnx għalhekk nistgħu ngħaddu issa għall-item dwar il-bank reconciliation ta’ l-istess dipartiment.  

BANK RECONCILIATION STATEMENT, SOCIAL SECURITY DEPARTMENT
THE CHAIRMAN:  Ir-rapport ta’ l-awditur jitkellem dwar ċekkijiet li ma jkunux imsarrfa u jgħid li sal-31 ta’ Diċembru 2005 kien hemm Lm1.34 miljun f’ċekkijiet li ma ssarrfux u li parti minnhom ħarġu qabel is-sena 2004.  Skond il-financial regulations dawn l-unpresented cheques ikunu proċessati.  Qiegħed isir xi ħaġa mid-dipartiment dwar dan?

MS DORIS VASSALLO (Assistant Principal fid-Dipartiment tal-Corporate Services):  Iva, qegħdin induruhom biex naraw li dawk li huma ‘l fuq minn sentejn jiġu reversed back to revenue u l-oħrajn wara sitt xhur indawruhom below the line.

THE CHAIRMAN:  Imma xi tkun ir-raġuni għalfejn ma jissarfux iċ-ċekkijiet?  Forsi għax il-persuna tkun mietet?

MS DORIS VASSALLO:  Jew hekk jew ma jkunux jafu fejn poġġew iċ-ċekk u wara tant żmien jiġu jgħidulna li sabuh.

THE CHAIRMAN:  Mhux sitt xhur għandu bħala validita’?

MS DORIS VASSALLO:  Le, għandu sentejn.  

THE CHAIRMAN:  Ġeneralment min ikun qed jieħu xi tip ta’ pensjoni imur isarraf iċ-ċekk immedjatament għax ikun qed jistennih, allura x’taħsbu li hija r-raġuni għalfejn dawn iċ-ċekkijiet ma jissarrfux?

MS DORIS VASSALLO:  Dawn l-aktar li jkunu anzjani u forsi lanqas jindunaw.  

THE CHAIRMAN:  Jidher li s-sistema komputerizzata ta’ l-SABS m’hijiex strutturata għall-introduzzjoni ta’ l-accrual accounting.  Qiegħed isir xi ħaġa min-naħa tal-MITTS dwar dan?

IS-SUR RICHARD SCHEMBRI (Project Manager, MITTS): Is-sistema tas-sigurta’ soċjali, is-SABS, ma kenitx iddisinnjata biex tkun an accounting system.  Jiġifieri mill-bidu nett by design - id-design oriġinali tagħha sar madwar 10 snin ilu – kienet an accounting system.  Din hija a payment and assessment system which handles all the claims tas-social security.  Naf li sar audit xi sena u nofs ilu mill-ministeru tal-finanzi fuq din is-sistema u ġew identifikati xi enhancements li jistgħu jsiru biex nersqu lejn l-accrual accounting meta dan jibda jiġi mplimentat sew fil-ministeru.  Għalkemm is-sistema by design is not focused on accrual accounting, min-naħa l-oħra ma jeffettwa xejn f’dak li hu ċekkijiet, jiġifieri jekk wieħed irid ikun jaf liema huma ċ-ċekkijiet unpresented, li ma ġewx imsarrfa jew skadew, jista’ jagħmel dan permezz tas-sistema.

THE CHAIRMAN:  Imma hemm bżonn li tiġi upgraded jew aġġustata biex tinkludi wkoll l-accrual accounting?  Jew inkella se jkun hemm sistema oħra għal dan l-iskop?

IS-SUR RICHARD SCHEMBRI:  Jiena ma nimmaġinax li se jkun hemm bżonn ta’ tibdil kbir biex jiddaħħal l-accrual accounting fis-sistema għax l-accrual accounting huwa focused – dejjem qed nitkellmu dwar social security benefits – fuq x’inhuma id-dues u l-arretrati.  

THE CHAIRMAN:  Jiġifieri s-sistema can be adjusted.

IS-SUR RICHARD SCHEMBRI:  I’m sure it can be, pero’ għal dawk li huma  ċekkijiet outstanding u mhux imsarrfa jistgħu jiġu identifikati b’rapport sempliċi.

THE CHAIRMAN:  Imma li qed nistaqsi jien huwa - peress li s-Sur Camilleri aktar kmieni kien qed jgħid li huma jitolbu r-returns on an accrual basis eċċ, - jekk hemmx bżonn li tiġi overhauled is-sistema kollha biex isir dan.  

IS-SUR RICHARD SCHEMBRI:  Ma nimmaġinax li hu hekk għax il-business ta’ pagamenti ta’ benefiċċji mhux se jinbidel.

THE CHAIRMAN:  Hawn aktar domandi?  Ma jidhirx li hawn għalhekk nirringrazzjakom u naġġorna l-Kumitat għal nhar l-Erbgħa, 14 ta’ Frar, 2007.

Fit-8:25p.m. il-Kumitat aġġorna. 
PAGE  
2

